
	ఉ.	
ఆవలరాయ డొక్కట నహంకృతి ఝుంకృతి మీఱునారిచే

జేవరహించు నించువిలు జేకొని యార్చి పేర్మి రో

షావిలమానసాప్తి గుసుమాస్త్రపరంపర నింపు నన్ను గై

కో వదియేమొ నీదు చనుగొండలమాటున దాచియో చెలీ!



	 







	ఉ.	
ఓరు పొకింత లేక దయ యుంచ క్రొన్ననవిల్తుబారికిం

దారిచి తేరకత్తె కనుదారి చిరాకు నిడంగ మేల నా

దారకశారికాపికశుకాళులు గూయ వినంగజాల నా

హా రమణీసుమాంబకునిహారమణీ రతిశాస్త్రనైపుణీ!



	 







	చ.	
కలుముల కొండలంత గలుగం గఠినాత్మత నర్థి కింత మే

ల్వొలయగనీక పైగమము ల్లగియాసలు దెల్పు లోభిరా

జులుబలె నీదునిబ్బరపుజొక్కపుగుబ్బచను ల్మనంబునం

దలయగజేయుచున్న వకటా యకటా వికటంబు లేలనే!



	 







	చ.	
కడకట వెన్న వంటి మది గన్నన రాయిగ జేసుకొంటి వి

క్కటికితనమ్ము నాకయి దగం నలకొంటివి నేరమన్న నొ

క్కట ననుబట్టి నీజడను గట్టి ఫెటేలని చెంపగొట్టి పు

క్కిట విడెమిచ్చి కౌగిట బిగించి సుశిక్షితు జేయరాదటే!



	 







	ఉ.	
కోపమటే మనోజశరకుంఠితభావుడనైన నామన

స్తాపము దీర్ప కూరక వితాతరితీపుల బ్రొద్దుపుచ్చె దీ

పాపమి మేరగాదు నయభావముతో రతి నేలు మింక గో

కోపమచారుపీనకుచసోదకమేఘకచావిలాసినీ!



	 







	ఉ.	
తాళఫలోపమానకుచతాళగజాల నటన్న నింత కాం

తాలెము బూన నీకు ఘనతాలలిమీఱ రతిం గఱంచి చిం

తాలసవృత్తి మాన్పక వితాలఘుభావము గాంచె బల కాం

తాలసమైన బ్రీతి వలదా కలవా యిటువంటి కాగతుల్.



	 







	ఉ.	
చక్కర మెక్కు పక్కిదొర జక్కిగదా వడినెక్కి పూని తా

జిక్కని చిక్కటారి మొల జెక్కి మదిం దన దక్కి యొక్కటన్

		 ఈ పేజీలో చివరి మార్పు 6 ఫిబ్రవరి 2023న 04:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

